
D E K R È  E G Z E K I T I F 
 
 

DEKLARE YON IJANS POU KA DEZIYEN OFISYE LAPOLIS NEW JERSEY AK 
CONNECTICUT KÒM OFISYE LAPOLIS CHEMENNFÈ POU BAY PLIS SEKIRITE NAN TREN, 

OTOBIS, AK FERI KI GEN PASAJE 
 

 
ALÒSKE, Super Bowl 2014 la ap òganize nan dimanch, 2 Fevriye 2014 nan Estadyòm MetLife nan 

East Rutherford, New Jersey; ak 
 
ALÒSKE, yon estimasyon 500,000 oswa  plis pral vizite zòn vil New York pou yo patisipe nan Super 

Bowl la ak lòt evènman piblik ki gen rapò ak festivite nan jou yo kap presede Super Bowl la; ak   
 
ALÒSKE, nou atann pou plizyè milye moun vwayaje ant eta yo New York, New Jersey ak 

Connecticut pou patisipe nan Super Bowl la ak lòt evènman piblik ki gen rapò ak festivite nan sistèm 
transpòtasyon piblik ki pral gen ladan tren ant eta yo, sistèm otobis ak feri ki pral aksesib a piblik la, ak yon 
prezans ranfòse ajan kap fè respekte lalwa nan mwayen transpò sa yo pridan pou pwoteje sekirite piblik; e 
 

ALÒSKE, teroris yo te itilize eksploziv ak lòt aparèy pou atake sistèm transpòtasyon piblik ak prive 
yo, jan li te demontre nan London nan 2005 ak nan Madrid nan 2004, e pandan ke nou poko konfime okenn 
menas nan zòm metropoliten sistèm transpò piblik New York, New Jersey ak Connecticut yo patikilyèman 
sible a wo risk; ak 
 

ALÒSKE, atak ak tantativ ki te fèt nan New York, enkli konplo 2012 pa Raess Alam Qazi ak frè li 
pou fè atak nan sit enterè yo nan New York; konplo a kont sistèm tren PATH pa Assem Hammoud nan 2006; 
konplo nan vil New York kont sistèm tren an pa Najibullah Zazi nan 2009; tantativ dejwe nan Oktòb 2012 pa 
Quazi Mohammad Rezwanul Ahsan Nafis pou fè eklate yon bonb machin 1,000 liv andeyò rezèv Bank 
Federal nan New York anba Manhattan; konplo 2011 pa Ahmed Ferhani e Mohamed Mamdouh pou bonbade 
sinagòg yo nan vil New York, pandan Ferhani ak Mamdouh tap diskite sou sib adisyonèl nan vil New York 
enkli bilding Empire State; ak konplo 2004 pa Shahawar Matin Siraj e James Elshafay pou bonbade Herald 
Square (34yèm Ri) estasyon tren ak lòt estasyon transpò komen nan Manhattan pou demontre ke teroris yo 
kontinye poze yon menas pèsistan nan Eta New York; ak 

 
 
ALÒSKE, aktivite atletik ak rasanbleman anpil moun te sijè a konplo teroris yo, enkli bonbadman 

Maraton Boston nan 2014 ki te touye 3 moun ak blese 264 lòt; bonbadman nan Atlanta nan 1996 Centennial 
Olympic Park kote de moun te mouri; ak Jwèt Olenpik nan Munich 1972 kote yo te kenbe an otaj 11 manm 
nan ekip olenpik Israelit yo e evantyèlman touye yo; e 

 
ALÒSKE, Eta sè New York yo, Eta Connecticut ak Eta New Jersey dakò pou deplwaye ofisye lapolis 

ki nan eta yo pou bay plis sekirite nan tren, otobis ak feri ki gen pasaje epi k ap fè ale-vini nan Eta New York; 
epi 
  

ALÒSKE, Manm lapolis eta Connecticut ki asèmante yo, ofisye lapolis yo ki asèmante nan nenpòt 
konte oswa minisipalite nan Eta Connecticut, Manm lapolis eta New Jersey yo ki asèmante, ak ofisye lapolis 
yo ki asèmante nan nenpòt konte oswa minisipalite nan Eta New Jersey gen restriksyon nan otorite 
aplikasyon lalwa depi yon transpò konsa travèse jiridiksyon konpetans yo soti nan Connecticut a New York 
oswa soti nan New Jersey a New York respektivman; e 
 

ALÒSKE, New York, New Jersey ak Connecticut yo tout se manm Kontra pou Asistans nan Jesyon 
Ijans (“EMAC”), ki prevwa asistans youn pou lòt ak pataj resous pami eta sè yo; epi 
 

ALÒSKE, EMAC prevwa fòs ijans ki sòti nan eta ki voye fòs yo, pandan y ap opere nan limit 
jiridiksyon eta ki resevwa fòs yo yon fason ki konfòm avèk kontra a, dwe gen menm pouvwa (sof pouvwa 
pou fè arestasyon dapre otorizasyon espesyal eta ki resevwa fòs yo), responsablite, dwa ak privilèj menm jan 
yo bay fòs yo pou eta ki resevwa fòs yo kote y ap bay sèvis pou ijans lan; epi 
 

ALÒSKE, pou itilize resous lapolis ki bay pa eta sè yo, li nesesè pou konfere pouvwa ajan lapolis yo, 
sa ki gen ladan pouvwa pou arete, jan de ofisye sa yo pandan yo nan jiridiksyon jeyografik Eta New York; e 
 

ALÒSKE, Seksyon 88 Lwa sou Chemennfè otorize Sipè-Entandan Lapolis Eta a deziyen nenpòt 
moun kòm yon ofisye lapolis chemennfè sèlman nan sikonstans ki rekòmande, ak nan sèten limit; epi 
 

ALÒSKE, si jan de sikonstans sa yo ak limitasyon te aplike a ofisye polis ki asèmante yo nan eta sè 
New York yo ki sèvi kòm ofisye chemendefè soti nan 26 janvye pou rive 3 fevriye, jan de aplikasyon sa ta 
pèmet yo prevni, anpeche ak retade aksyon nesesè pou reponn a yon atak teroris oswa yon menas nan sa; e  
 

ALÒSKE, Seksyon § 29-a Lwa Egzekitif la otorize sispansyon, chanjman ak modifikasyon lwa 
jeneral yo, lwa lokal yo, òdonans yo, lòd yo, règ yo, oswa règleman yo, oswa kèk pati ladan yo, si konfòmite 
avèk dispozisyon sa yo ta anpeche, jennen oswa retade aksyon ki nesesè pou siviv avèk yon ijans akòz 
katastwòf ak entwodiksyon nenpòt kondisyon; 
 

ANKONSEKANS, Mwen, Andrew M. Cuomo, Gouvènè Eta New York an vèti de otorite ki te 
konfere a mwen menm pa Konstitisyon an ak lwa yo nan Eta New York, mwen jwenn ke nan yon dezas kote 
gouvènman lokal ki afekte yo pa ka reponn adekwatman san asistans kapab iminan.  Ankonsekans, 
konfòmeman a otorite ke konstitisyon Eta New York ban mwen ak seksyon 28 nan Atik 2-B nan Lwa 
Egzekitif la, Mwen deklare la, yon Sitiyayson Dijans Katastwòf efektif nan dat 26 Janvye 2014; e 
  

PI LWEN, konfòmeman a otorite ke Seksyon 29 nan Lwa Egzekitif la, pou sispann tanporèman ak 
chanje pwovizyon espesifik yo de nenpòt règleman, lwa lokal òdonans, lòd, règ oswa regilasyon, oswa pati 
yo ladan, de nenpòt ajans pandan yon sitiayasyon dijans, si konfòmite avèk jan de pwovizyon sa yo ta prevni, 
anpeche oswa retade aksyon ki nesesè pou fè fas a dezas la, Mwen sispann tanporèman ak modifye, pou 
peryòd ki soti nan 12:01 AM nan 26 janvye 2014 jiska 12:01 AM nan 3 Fevriye 2014, lwa ki annaprè yo pou 
bi nominasyon manm ki asèmante yo nan lapolis Eta Connecticut, ofisye lapolis ki asèmante nan nenpòt 
konte oswa minisipalite nan Eta Connecticut, manm ki asèmante yo nan lapolis Eta New Jersey, ofisye lapolis 
ki asèmante nan nenpòt konte oswa minisipalite nan Eta New Jersey kòm lapolis chemendefè:  
 

Sou-divizyon 1 Seksyon 88 nan Lwa sou Chemendefè nan mezi kote li nesesite sipè-entandan lapolis 
Eta pou nome ofisye polis chemendefè yo sèlman sou aplikasyon yon kòporasyon, konpayi eksprès, oswa 
konpayi bato, li modifye nan mezi kote li pèmèt gouvènè a pou nome manm lapolis asèmante yo nan eta 
Connecticut, ofisye lapolis ki asèmante nan nenpòt konte oswa minisipalite nan Eta Connecticut, manm ki 
asèmante yo nan lapolis Eta New Jersey, ofisye lapolis ki asèmante nan nenpòt konte oswa minisipalite nan 
Eta New Jersey kòm ofisye lapolis chemendefè, ak pou enkli tout etablisman ki posede, fonksyone oswa nan 

sou kontwòl Port Authority nan New York ak New Jersey oswa afiliye li yo, Sistèm Transpòtasyon 
Metropoliten, transpòtasyon New Jersey oswa afilye li yo, ak feri yo ki otorize pou pote pasaje ki kap fè antre 
sòti nan Eta New York; e 
 

Sou-divizyon 2, 3, 4, 5, 6, 7, 8, 9, 10, 11, 12, 13, 15, 16 ak 17 Seksyon 88 Lwa sou Chemennfè a, jan 
sa nesesè pou pran Dekrè sa a; epi 
 

PI LWEN, Ódonans sa ap rete anvigè nan 12:01 AM nan 26 janvye 2014 e lap rete anvigè jiska 12:01 
AM nan 3 Fevriye 2014. 
 

 
TE SIYEN anba men mwen ak So Prive Vil Albany 

nan vennkatriyèm jou mwa Janvye nan 

ane demil katòz 

 

 

 

GOUVÈNÈ A  

   

 

Sekretè Gouvènè a 

 


